
• Ön söz

Bu Hesabat 21 iyun 2021-ci il tarixindən 21 iyun 2023-cü il tarixədək olan dövrdə İctimai Şuranın fəaliyyəti ilə əlaqədar məlumat və faktları əks etdirir. Hesabat İctimai Şuranın 5 iyul 2023-cü il tarixində keçirilən onlayn iclasında təsdiq edilmişdir. Hesabata İctimai Şuranın keçirdiyi, iclaslar, tədbirlər, görüşlər, monitorinqlər, apardığı araşdırmalar, irəli sürdüyi təkliflər barədə məlumatlar daxil edilib.

Həmçinin, hesabata İctimai Şura üzvləri barədə məlumatlar, onların əlaqə vasitələri əlavə edilib.

Hesbatla bağlı rəy və təkliflər din.ictimaishura@gmail.com e-malinə göndərilə bilər.

• Xülasə

Daxili İşlər Nazirliyi yanında İctimai Şuraya seçkilər  3 iyun  2021-ci ildə, təkrar seçkilər isə 7 iyun 2021-ci il tarixində keçirilmişdir. İctimai Şura 21 iyun 2021-i ildə ilk iclasını keçirərək fəaliyyətə başlayıb.

Hesabat müddətində İctimai Şuranın 11 iclası keçirilib.

2021-ci ildə İctimai Şuranın Reqlamenti, Etik-Davranış qaydaları, İctimai Şuranın fəaliyyət planı hazırlanıb və qəbul edilib. 
İctimai Şuranın Fəaliyyət Planı  hazırlanarkən həm media, həm də sosial şəbəkə vasitəsi ilə ictimaiyyətə müraciət edilib. İctimaiyyət nümayəndələri və Vətəndaş Cəmiyyəti İnstitutlarının təmsilçilərindən daxil olan 50-dək təklif Fəaliyyət Planının hazırlanmasında istifadə edilib və Fəaliyyət Planında əksini tapıb.


2021-ci ildə Daxili İşlər Nazirliyi yanında İctimai Şuranın 4  iclası, 2022-ci ildə 5 iclası (1 iclas onlayn) və 2023-cü ildə 2 iclası (onlayn) keçirilib.

Hesabat müddətində Daxili İşlər Nazirliyi yanında İctimai Şura iki ictimai dinləmə təşkil edib. Həmçinin, İctimai Şurada təmsil olunan Qeyri-Hökumət Təşkilatları əhalinin maarifləndirilməsi istiqamətində həm Bakıda, həm də regionlarda tədbirlər təşkil edib. İctimai Şura Daxili İşlər Nazirliyi tərəfindən təşkil olunan Polis günü  ilə bağlı tədbirdə təmsil olunub.


Hesabat müddətində İctimai Şura təmsilçiləri 10-dək rəsmi görüşlərdə iştirak edib. Torpaqlarımızın azadlığı uğrunda 44 günlük Vətən Müharibəsində şəhid olan Daxili Qoşunların hərbi qulluqçularının ailələri ziyarət olunub.

Daxili İşlər Nazirliyi yanında İctimai Şura “Daxili İşlər Nazirliyi yanında İctimai Şuranın Maraqlar toqquşmasına yol verilməsinin qarşısının alınması haqqında”,“Narkotik vasitələrin qanunsuz dövriyyəsi istiqamətində görülən tədbirlər haqqında” Bəyanat qəbul edib.  Şura üzvləri narkotik vasitələrin qanunsuz dövriyyəsi istiqamətində daxili işlər nazirliyi tərəfindən keçirilən maarifləndirmə tədbirlərində iştirak edib. Şura üzvləri 2022-ci il ərzində Masallı, Lənkəran, Şamaxı və Bakının Xətai, Səbail, Nəsimi və Binəqədi rayonlarında keçirilən 7 belə tədbirə qatılıb.


Daxili İşlər Nazirliyi yanında İctimai Şura mandatına uyğun olaraq daxili işlər orqanlarının fəaliyyətinin təkmilləşdirilməsi, ictimai əhəmiyyət kəsb edən problemlərin həlli ilə bağlı təkliflərlə çıxış edib. “Gənclərin Daxili İşlər Nazirliyi sistemində təhsilə və xidmətə təşviq edilməsinə dair” 14 may 2022-ci il tarixdə  qəbul edilmiş Tədbirlər Planında nəzərdə tutulan gənclərin DİN-də və Daxili Qoşunlarda xidmətə həvəsləndirilməsi ilə bağlı məsələ Daxili İşlər Nazirliyi yanında İctimai Şurada müzakirə edilərək 5 bənddən ibarət təkliflər hazırlanıb və Daxili İşlər Nazirliyinə göndərilib. Həmçinin, Bakı Şəhərinin Polis İdarələrinin Müvəqqəti  Saxlama Yerlərinin Monitorinqlərindən sonra aşkarlanan problemlərin həll yolları ilə bağlı  təkliflər hazırlanaraq Daxili İşlər Nazirliyinə göndərilib.


Daxili İşlər Nazirliyi yanında İctimai Şuranın 2022-ci il 12 aprel tarixli iclasında İctimai Şuranın tərkibində Polis orqanlarının müvəqqəti saxlama yerlərinin, Yol hərəkətinin təşkili və təhlükəsizliyinin,  Şikayətlər və şikayətlərin araşdırılması  və İctimai rəyin öyrənilməsi  üzrə Monitorinq Qrupları yaradılıb. Hər bir monitorinq qrupunun ayrıca Fəaliyyət Planı qəbul edilib. Hesabat müddətində 11 Rayon Polis İdarəsinin Müvəqqəti Saxlama yerlərində monitorinq aparıblar. Monitorinqin nəticələri ilə bağlı Hesabat hazırlanaraq Daxili İşlər Nazirliyinə göndərilib.


Daxili İşlər Nazirliyi yanında İctimai Şuranın tərkibində yaradılan Yol hərəkətinin təşkili və təhlükəsizliyinin və  Şikayətlər və şikayətlərin araşdırılması üzrə Monitorinq Qruplarının da Fəaliyyət Planları Daxili İşlər Nazirliyinə göndərilsə də, indiyədək faəliyyətləri üçün uyğun imkan yaradılmayıb.

Daxili İşlər Nazirliyi yanında İctimai Şura digər vətəndaş cəmiyyəti institutları ilə qarşılıqlı əlaqədə fəaliyyət göstərib. Şuranın təşkil etdiyi tədbirlərə ölkədə fəaliyyət göstərən VCT nümayəndələri dəvət olunur. Həmçinin, ictimai əhəmiyyətli tədbirlərdə İctimai Şura da təmsil olunub.


Hesabat müddətində İctimai Şura görülən işlərlə bağlı ictimaiyyətin məlumatlandırılması üçün 15 press-reliz yayıb. Həmin press-relizlərdən 8-i Daxili İşlər Nazirliyi yanında İctimai Şuranın iclaslarından  sonra yayılıb. 7 press-reliz isə Daxili İşlər Nazirliyi yanında İctimai Şuranın iclasdan kənar fəaliyyəti – tədbirlərlə bağlı olub.


Hesabat müddətində Azərbaycan Respublikasının Daxili İşlər Nazirliyi yanında İctimai Şuraya vətəndaşlar tərəfindən 200-ə yaxın müraciət  göndərilib. Müraciətlər daxili işlər orqanlarında işə qəbul, daxili işlər orqanlarının fəaliyyəti ilə bağlı vətəndaşların qarşılaşdıqları problemlərin həlli ilə bağlı olub. Daxil olan müraciətlər aidiyyatı üzrə Daxili İşlər Nazirliyinə göndərilib. Edilən müraciətlərin əksəriyyəti ilə bağlı tədbirlər görülüb, bəzi müraciətlər araşdırılmaqdadır.

• İctimai Şura haqqında


Azərbaycan Respublikası Daxili İşlər Nazirliyi yanında İctimai Şura “İctimai iştirakçılıq haqqında” Azərbaycan Respublikasının 2013-cü il 22 noyabr tarixli 816-IVQ nömrəli Qanununa və Azərbaycan Respublikasının Nazirlər Kabinetinin 2014-cü il 30 may tarixli 171 nömrəli qərarı ilə təsdiq edilmiş "İctimai şuranın vətəndaş cəmiyyəti institutları tərəfindən seçilməsinə dair Əsasnamə"yə uyğun olaraq Nazirliyin fəaliyyət istiqamətləri ilə bağlı ictimai nəzarətin təşkilində vətəndaş cəmiyyəti institutlarının iştirakının təmin edilməsi, ictimai iştirakçılığın genişləndirilməsi və daxili işlər orqanları ilə ictimaiyyət arasında səmərəli qarşılıqlı fəaliyyətin daha da inkişaf etdirilməsi məqsədilə yaradılmışdır. DİN yanında İctimai Şuranın daxili işlər orqanlarının fəaliyyət istiqamətlərinin genişliyi və iş həcmi nəzərə alınmaqla 15 üzvdən ibarət tərkibdə olması müəyyən  edilmişdir. Qeyri-hökumət təşkilatlarının iştirakı ilə tam şəffaf şəraitdə keçirilən seçkilərdə İctimai Şuraya üzvlər seçiliblər.


Daxili İşlər Nazirliyi yanında İctimai Şura  2 illik müddətə seçilib. Daxili İşlər Nazirliyi yanında İctimai Şuraya seçkilər 3 iyun  2021-ci ildə, təkrar seçkilər isə 7 iyun 2021-ci il tarixində keçirilmişdir. Hal-hazırda hesabat verən İctimai Şura 21 iyun 2021-ci ildən fəaliyyətə başlamışdır. 


Hal-hazırda Daxili İşlər Nazirliyi yanında İctimai Şura qərarların qəbulu zamanı ictimai rəyin öyrənilməsi, ictimaiyyətlə məsləhətləşmələrin təşkili, vətəndaş müraciətlərinin araşdırılması, Polis İdarələrinin Müvəqqəti Saxlama Yerlərinin monitorinqinin aparılmasıvə s. sahədə fəaliyyət göstərir.

• İctimai Şuranın iclasları


Daxili İşlər Nazirliyi yanında İctimai Şura 07 iyun 2021-ci ildə seçilib və 21 iyun 2021-ci ildə ilk iclasını keçirərək fəaliyyətə başlayıb. 2021-ci ildə İctimai Şuranın Reqlamenti (https://drive.google.com/drive/u/8/my-drive), Etik-Davranış qaydaları (https://drive.google.com/drive/u/8/my-drive), İctimai Şuranın Fəaliyyət Planı (https://drive.google.com/drive/u/8/my-drive) hazırlanıb və qəbul edilib. 
İctimai Şuranın Fəaliyyət Planı  hazırlanarkən həm media, həm də sosial şəbəkə vasitəsi ilə ictimaiyyətə müraciət edilib. İctimaiyyət nümayəndələri və Vətəndaş Cəmiyyəti İnstitutlarının təmsilçilərindən daxil olan 50-dək təklif Fəaliyyət Planının hazırlanmasında istifadə edilib və Fəaliyyət Planında əksini tapıb.

2021-ci ildə Daxili İşlər Nazirliyi yanında İctimai Şuranın 4  iclası, 2022-ci ildə 5 iclası (1 iclas onlayn) və 2023-cü ildə 2 iclası (onlayn) keçirilib.
21 iyun 2021-ci ildə Daxili İşlər Nazirliyi yanında İctimai Şuranın ilk toplantısı keçirilib. İclasda iştirak edən Daxili İşlər nazirinin müavini, polis general-leytenantı İsmət Əliyev nazirliyin  İctimai Şuranın normal fəaliyyəti üçün “İctimai İştirakçılıq haqqında” qanunun tələblərinə uyğun müvafiq şərait yaradacağını bildirib. İclasda “İctimai İştirakçılıq haqqında” qanunun tələblərinə uyğun olaraq İctimai Şuranın reqlamenti müəyyən olunub və təşkilati məsələlərə baxılıb. İctimai Şuranın sədrliyinə “Konstitusiya” Araşdırmalar fondunun prezidenti Əliməmməd Nuriyevin namizədliyi irəli sürülüb. Səsvermə nəticəsində Ə.Nuriyev yekdilliklə Daxili İşlər Nazirliyi yanında İctimai Şuranın sədri seçilib. İctimai Şura sədrinin müavinliyinə “Demokratik Cəmiyyət və Qadın Hüquqlarının Müdafiəsi” ictimai birliyinin sədri Mehriban Abdullayeva, “XXI Əsrin Qadınları” ictimai birliyinin sədri Mahirə Əmirhüseynova və “Regional İnsan Hüquqları və Media Mərkəzi” ictimai birliyinin sədri Xalid Kazımovun namizədliyi irəli sürülüb. 
Səsvermə nəticəsində Xalid Kazımov və Mahirə Əmirhüseynova Daxili İşlər Nazirliyi yanında İctimai Şura sədrinin müavinləri seçilib. 

İctimai Şura katibliyinə isə “Azərbaycan Demokratik Jurnalistlər Liqası”nın sədr müavini Sevda Məmmədovanın namizədliyi irəli sürülüb. Sevda Məmmədova səsvermə nəticəsində İctimai Şuranın katibi seçilib. 


19 iyul 2021-ci ildə keçirilən Daxili İşlər Nazirliyi yanında İctimai Şuranın iclasında DİN yanında İctimai Şuranın reqlamenti təsdiq edilib.  DİN yanında İctimai Şuranın “Etik kodeksi”nin layihəsi müzakirə edilərək qəbul edilib. Həmçinin, “DİN yanında İctimai Şuranın fəaliyyətində maraqlar toqquşmasının yolverilməzliyi haqqında”  Bəyanat layihəsi müzakirə edilib.  İctimai Şura elan edib ki, ictimai etimadın əsas məsələlərindən biri onun qərəzsiz, obyektiv fəaliyyətinə mane ola biləcək, şübhələr yaradacaq və kölgə salacaq hal və hərəkətlərə yol verilməməsidir. İctimai Şura öz fəaliyyəti  ilə  əlaqədar, bu cür hal və hərəkətlərə qarşı barışmaz mövqe tutacaqdır və bu mövqe Şura üzvlərinin ümumi rəy və iradəsinə əsaslanır. 


İctimai Şura üzvləri bəyan ediblər ki,  maraqlar toqquşmasının qarşısının alınması məqsədilə Daxili İşlər Nazirliyi və ona tabe qurumların keçirdiyi qrant və digər müsabiqələr, həmçinin bütün növ satınlamalarda iştirak etməyəcəklər. 


Bundan başqa iclasda “Narkotik vasitəsilərin və psixatrop maddələrin qanunsuz dövriyyəsinə qarşı mübarizənin daha da gücləndirilməsi haqqında” Bəyanat qəbul edildi. 


DİN yanında İctimai Şuranın “Qadınlara qarşı məişət zəminində psixi və fiziki zorakılıq hallarının polis orqanlarında araşdırılması işinin təkmilləşdirilməsi ilə bağlı təkliflər”i əks olunan müraciət müzakirə edilərək qəbil edilib və qərara alınıb ki, həmin müraciət Daxili İşlər Nazirliyinə göndərilsin.


Bundan başqa  “DİN yanında İctimai Şuranın  Fəaliyyət Planının hazırlanması” üzrə Əliməmməd Nuriyev, Mehriban Zeynalova, Elçin Salmanov, Rəfael Becanov və  Mətanət Cəfərovadan ibarət işçi qrup yaradılıb. 

05 oktyabr 2021-ci ildə keçirilən Daxili İşlər Nazirliyi yanında İctimai Şuranın iclasında qərarların icra vəziyyəti və görülən işlər müzakirə edilib. İctimai Şuranın Gender əsaslı zorakılığa qarşı mübarizə tədbirlərinin təşkili məsələsi müzakirə edilib və Şuranın bu sahədəki fəaliyyətinin koordinasiyası Şura üzvü Mehriban Zeynalovaya tapşırılıb. Həmçinin qərara alınıb ki, Şuranın Narkomaniya əleyhinə mübarizəyə dəstək üçün həyata keçirəcəyi tədbirlər müəyyənləşdirilsin. Şurada bu fəaliyyətin koordinasiyası Şura üzvü Rauf Zeyniyə həvalə edilib. 


Həmçinin Şuranın Fəaliyyət Planı müzakirə edilərək, irəli sürülən təkliflər nəzərə alınmaqla qəbul edilib. 


İctimai Şuranın 8 noyabr Zəfər Gününə hazırlıq haqqında məsələləri müzakirə edilib və hazırlıq işləri Şuranın sədr müavini Mahirə Əmirhüseynovaya həvalə edilib. 

29 dekabr 2021-ci ildə keçirilən Daxili İşlər Nazirliyi yanında İctimai Şuranın iclasında İctimai Şuranın qərarlarının icra vəziyyəti müzakirə edilib.  Vurğulanıb ki, son Şura iclasında qəbul edilən qərara uyğun olaraq 8 Noyabr Zəfər bayramı ərəfəsində Daxili İşlər Nazirliyi yanında İctimai Şuranın üzvləri bu zəfərin qazanılması uğrunda canlarından keçən Daxili Qoşunların hərbi qulluqçularının  ailələrini ziyarət edib. 

Daha sonra İctimai Şuraya daxil olun müraciətlər müzakirə edilib. Vurğulanıb ki, son Şura iclasından ötən müddət ərzində Şura sədri və üzvlərə 24 müraciət daxil olub. Həmin müraciətlər üzrə Daxili İşlər Nazirliyinə məlumat verilib. Təxminən 10 müraciətlə bağlı isə artıq nəticə var, digərləri ilə bağlı araşdırmalar davam edir. 


Daha sonra Daxili İşlər Nazirliyi yanında İctimai Şuranın Fəaliyyət Planınında əksini tapan Monitorinq qruplarının yaradılması məsələsi müzakirə olunub. İctimai Şuranın tərkibində Polis orqanlarının müvəqqəti saxlama yerlərinin, Yol hərəkətinin təşkili və təhlükəsizliyinin,  Şikayətlər və şikayətlərin araşdırılması  və İctimai rəyin öyrənilməsi  üzrə Monitorinq Qrupunun formalaşdırılması üçün namizədlər irəli sürülüb. Qərara alınıb ki, 2022-ci il yanvarın 10-dək namizədlərin irəli sürülməsi və Monitorinq qruplarının formalaşdırılması başa çatdırılsın. 


12 aprel 2022-ci ildə keçirilən Daxili İşlər Nazirliyi yanında İctimai Şuranın iclasında İctimai Şuranın müraciətlərinə baxılması və müvafiq tədbirlərin görülməsi məsələsi müzakirə edilib. Daxili İşlər Nazirliyi yanında İctimai Şuranın Fəaliyyət Planınında əksini tapan Monitorinq qruplarının tərkibi təsdiqlənib. Qərara alınıb ki, İctimai Şuranın tərkibində Polis orqanlarının müvəqqəti saxlama yerlərinin, Yol hərəkətinin təşkili və təhlükəsizliyinin,  Şikayətlər və şikayətlərin araşdırılması  və İctimai rəyin öyrənilməsi  üzrə Monitorinq Qruplarının icasları təşkil edilsin və cavabdeh şəxslər müəyyənləşdirilsin. 

Həmçinin 2022-ci ildə məişət zorakılığı hallarına qarşı mübarizənin gücləndirilməsi mövzusunda ictimai dinləmənin keçirilməsi, narkomaniya əleyhinə mübarizə üzrə ixtisaslaşmış QHT-lərlə İctimai Şuranın dəyirmi masasının təşkil edilməsi qərara alınıb.

İctimai Şura ictimai fəal Bəxtiyar Hacıyevin müraciəti əsasında onu Şura iclasına dəvət edib. B.Hacıyev üzləşdiyi problemlər barədə İctimai Şura üzvlərinə ətraflı məlumat verib. B.Hacıyev hüquqlarının qorunması ilə bağlı İctimai Şuranın imkanlarından istifadə edilməsini xahiş edib. İctimai Şura üzvləri qanunverciliyin verdiyi imkanlar çərçivəsində B.Hacıyevin müraciətlərinin obyektiv araşdırılması üçün səy göstərəcəklərini bildiriblər.


30 may 2022-ci ildə keçirilən Daxili İşlər Nazirliyi yanında İctimai Şuranın iclasında qərarların icra vəziyyəti müzakirə edilib. 

İctimai Şuranın tərkibində yaradılan Monitorinq qruplarının fəaliyyət planları müzakirə edilib. Polis orqanlarının müvəqqəti saxlama yerlərinin Monitorinq Qrupu və Yol hərəkətinin təşkili və təhlükəsizliyinin Monitorinq Qrupunun fəaliyyət planları müzakirə edilərək təsdiqlənib. 

5 avqust 2022-ci ildə keçirilən Daxili İşlər Nazirliyi yanında İctimai Şuranın iclasında öncə qəbul edilən qərarların icra vəziyyəti müzakirə edilib. Vurğulanıb ki, İctimai Şura üzvləri  Polis günü ilə bağlı bir sıra tədbirlərə qatılıb. İctimai Şuranın sədri və sədr müavinləri Daxili İşlər Nazirliyinin Polis Akademiyasında Azərbaycan Polisi Gününə və 2021-2022-ci tədris ilinin buraxılışına həsr olunan tədbirdə iştirak edib. 


Bundan başqa Fəaliyyət Planında təsdiq olunan “Polis orqanlarında müvəqqəti saxlama yerləri üzrə” monitorinq qrupunun Bakı şəhəri Xətai və Qaradağ rayon polis idarələrinin Müvəqqəti saxlama yerlərində aparılan monitorinqlərin nəticəsi müzakirə olunub. 


İclasda Şura üzvü Mehriban Zeynalova Lənkəranda məktəblinin icra başçısının müavini tərəfindən döyülməsi faktı ilə bağlı həmin rayona etdiyi səfərlə bağlı məlumat verib. 


30 dekabr 2022-ci il tarixdə keçirilən  İctimai Şuranın onlayn iclasında görülən işlər, 2 Dekabr 2022-ciildə isə Daxili İşlər Nazirliyi ilə birgə İctimai Şuranın təşkil etdiyi “Məişət zorakılığına qarşı mübarizədə polis-vətəndaş cəmiyyəti əməkdaşlığı: mövcud vəziyyət və gözləntilər” mövzusunda ictimai dinləmənin nəticələri müzakirə edilib.

Bundan başqa vurğulanıb ki, Daxili İşlər Nazirliyi yanında İctimai Şuranın tərkibində Polis orqanlarının müvəqqəti saxlama yerlərinin Monitorinq Qrupu üzvləri Qaradağ, Xətai və Binəqədi rayon Polis İdarələrinin Müvəqqəti Saxlama yerlərində monitorinq aparıblar. Monitorinqin nəticələri ilə bağlı Hesabat hazırlanaraq Daxili İşlər Nazirliyinə göndərilib. Amma bu istiqamətdə əks əlaqə zəifdir. Daxili İşlər Nazirliyi yanında İctimai Şuranın tərkibində yaradılan Yol hərəkətinin təşkili və təhlükəsizliyinin və  Şikayətlər və şikayətlərin araşdırılması üzə Monitorinq Qruplarının da Fəaliyyət Planları Daxili İşlər Nazirliyinə göndərilsə də, indiyədək faəliyyətləri üçün uyğun imkan yaradılmayıb. 


İclasda Daxili İşlər Nazirliyi yanında İctimai Şuranın 2023-cü ildə keçirilməsi planlaşdırılan “Narkomaniyaya qarşı mübarizədə vətəndaş cəmiyyətinin rolu” mövzusunda ictimai dinləməyə hazırlıq məsələləri müzakirə edilib. Qərara alınıb ki, “Narkomaniyaya qarşı mübarizədə vətəndaş cəmiyyətinin rolu” mövzusunda ictimai dinləmə ilin birinci rübünün sonunadək keçirilsin. 

09 mart 2023-cü il tarixdə keçirilən  İctimai Şuranın onlayn iclasında görülən işlər, 03 mart 2023-cü ildə Daxili İşlər Nazirliyi ilə birgə İctimai Şuranın təşkil etdiyi “Narkomaniyaya qarşı mübarizədə vətəndaş cəmiyyətinin rolu” mövzusunda ictimai dinləmənin nəticələri müzakirə edilib.

05 iyul 2023-cü il tarixdə keçirilən  İctimai Şuranın onlayn iclasında görülən işlər, mandatı bitməkdə olan İctimai Şuranın iki illik fəaliyyəti və hazırlanan hesabat müzakirə edilib. 

İclasda Daxili İşlər Nazirliyi yanında İctimai Şuranın hesabatı qəbul edilib. 
• İctimai Şuranın tədbirləri


Hesabat müddətində Daxili İşlər Nazirliyi yanında İctimai Şura iki ictimai dinləmə təşkil edib. Həmçinin, İctimai Şurada təmsil olunan Qeyri-Hökumət Təşkilatları əhalinin maarifləndirilməsi istiqamətində həm Bakıda, həm də regionlarda tədbirlər təşkil edib. İctimai Şura Daxili İşlər Nazirliyi tərəfindən təşkil olunan Polis günü  ilə bağlı tədbirdə təmsil olunub.

2 Dekabr 2022-ci ildə isə Daxili İşlər Nazirliyi yanında İctimai Şura Daxili İşlər Nazirliyi ilə birgə “Məişət zorakılığına qarşı mübarizədə polis-vətəndaş cəmiyyəti əməkdaşlığı: mövcud vəziyyət və gözləntilər” mövzusunda ictimai dinləmə təşkil edib. Tədbirdə Daxili İşlər Nazirliyinin, Ailə, Qadın və Uşaq Problemləri üzrə Dövlət Komitəsinin, Azərbaycan Respublikasının Qeyri-Hökumət Təşkilatlarına Dövlət Dəstəyi Agentliyinin, Birləşmiş Millətlər Təşkilatının nümayəndələri, Vətəndaş Cəmiyyəti İnstitutlarının təmsilçiləri iştirak ediblər.

Tədbirdə mövzu ilə bağlı İctimai Şura üzvü, “Təmiz Dünya” Qadınlara Yardım İctimai Birliyinin sədri Mehriban Zeynalova məruzə ilə çıxış edib. 
Daxili İşlər Nazirliyi yanında İctimai Şuranın sədri, Açıq Hökumət Platformasının sədri Əliməmməd Nuriyev ictimai dinləmənin Birləşmiş Millətlər Təşkilatının qadınlara və qızlara qarşı zorakılıqla mübarizəyə həsr olunan 16 günlük Fəallıq kampaniyası çərçivəsində keçirildiyini qeyd edib. İctimai Dinləmənin məqsədi məişət zorakılığı hallarının obyektiv araşdırılması, məişət zorakılığı qurbanlarının müdafiəsi, preventiv tədbirlərin görülməsi, marifləndirmə və məlumatlandırma işinin daha səmərəli təşkili, mövcud normativ-hüquqi bazanın təkmilləşdirilməsi sahəsində əməkdaşlığın genişləndirilməsi, daha effektiv koordinasiya və səylərin birləşdirilməsinə nail olmaqdır.


Daxili İşlər Nazirliyinin Şəxsi Heyətlə İş İdarəsinə rəisi, polis polkovniki Elçin Məmmədov Nazirliyin ictimai dinləmələrin təşkilinə, ictimai şura birgə fəaliyyətə və eyni zamanda vətəndaş cəmiyyəti institutları ilə yaxından əməkdaşlığa xüsusi önəm verdiyini diqqətə çatdıraraq, məişət zorakılığı ilə mübarizədə QHT-lərlə birgə fəaliyyətin bu əməkdaşlığa yaxşı bir nümunə olduğunu bildirib.


DİN Mətbuat Xidmətinin KİV və ictimaiyyətlə əlaqələr şöbəsinin rəisi Elşad Hacıyev Nazirliyin məişət zorakılığına qarşı mübarizə istiqamətində gördüyü işlərlə bağlı məlumat verib. 


BMT-nin Azərbaycan nümayəndəliyinin əməkdaşı Şəmsiyyə Mustafayeva çıxışında məişət zorakılığı ilə mübarizədə maarifləndirmə və təbliğatın xüsusi rolunu qeyd edərək, bu prosesə valideynlərin diqqət etməsinin vacibliyini qeyd edib.


QHT-lərə Dövlət Dəstəyi Agentliyinin Müşahidə Şurasının üzvü, Təhsil Nazirliyi yanında İctimai Şuranın sədri Günel Səfərova çıxışında QHT Agentliyinin məişət zorakılığı ilə bağlı xüsusi qrant müsabiqəsinin elan etdiyini, bu sahədə QHT-lərin fəaliyyətinin daha da genişləndirilməsinə ehtiyac olduğunu vurğulayıb.


Məişət zorakılığının qarşısının alınması sahəsində dövlət siyasətindən danışan Ailə, Qadın və Uşaq Problemləri üzrə Dövlət Komitəsinin Hüquqi təminat şöbəsinin müdiri Taliyə İbrahimova təmsil etdiyi Komitənin bu sahədə gördüyü işləri diqqətə çatdırıb.


Daha sonra Bakı Şəhəri BPİ-nin Şəxsi Heyətlə İş İdarəsi rəisinin qadın məsələləri üzrə köməkçisi Amalya Şərivova “Ailə - məişət zəminində baş verən hüquq pozuntularının qarşısının alınması sahəsində polisin rolu” mövzusunda,  Təmiz Dünya” Qadınlara Yardım İctimai Birliyinin sədri Mehriban Zeynalova “Məişət zorakılığı hallarına qarşı mübarizədə mövcud çətinliklər və bu çətinliklərin aradan qaldırlmasında vətəndaş cəmiyyəti polis əməkdaşlığının rolu” mövzusunda təqdimatla çıxış edib.

Müzakirələr mövzu ilə bağlı Bakı Şəhəri BPİ-nin İctimai Təhlükəsizlik İdarəsinin baş inspektoru Kəmalə Ələkbərova, Xəzər RPİ-nin Yetkinlik Yaşına Çatmayanlarla Profilaktik İşin Təşkili Bölməsinin baş inspektoru Xəyalə Həsənova, Nəsimi rayonu Polis idarəsinin 21-ci polis bölməsinin İctimai təhlükəsizlik şöbəsinin əməkdaşı Yeganə Zeynalova, Sosial Tədqiqatlar Mərkəzinin əməkdaşı Humay Axundzadə, QHT nümayəndələri Novella Cəfəroğlu, Elməddin Muradlı, Mirəli Hüseynov, Vüsalə Hüseynli, Zenfira Ağayeva, Ruhəngiz Hüseynova, Taleh Şahsuvarov, Hafiz Həsənov, Kamalə Ağazadə, Cəsarət Hüseynzadə, Sevda Məmmədova, Kamalə Aşumova, Səadət Bənanyarlı, Mahirə Əmirhüseynova, Gülayə Səfərova, Mehriban Abdullayevanın çıxışı ilə davam edib.

03 mart 2023-cü ildə isə Daxili İşlər Nazirliyi yanında İctimai Şura Daxili İşlər Nazirliyi ilə birgə “Narkomaniyaya qarşı mübarizədə vətəndaş cəmiyyətinin rolu” mövzusunda ictimai dinləmə təşkil edib. Tədbirdə Daxili İşlər Nazirliyinin, Narkomanlığa və Narkotik Vasitələrin Qanunsuz Dövriyyəsinə Qarşı Mübarizə üzrə Dövlət Komissiyasının, Ailə, Qadın və Uşaq Problemləri üzrə Dövlət Komitəsinin, Azərbaycan Respublikasının Qeyri-Hökumət Təşkilatlarına Dövlət Dəstəyi Agentliyinin, Ombudsman Aparatı, Vətəndaş Cəmiyyəti İnstitutlarının təmsilçiləri iştirak ediblər.

Tədbirdə mövzu ilə bağlı İctimai Şura üzvü, Azərbaycan Milli Qeyri-Hökumət Təşkilatları Forumunun prezidenti Rauf Zeyni  məruzə ilə çıxış edib. 
Daxili İşlər Nazirliyi yanında İctimai Şuranın sədri Əliməmməd Nuriyev bildirib ki, bu gün bəşəriyyəti narahat edən mühüm məsələlərdən biri də narkomaniyadır. 
Şura sədri qeyd edib ki, artıq “ağ ölüm” kimi az qala bütün dünyanı ağuşuna alan bu sosial bəla hər il çoxlu sayda insanın ölümünə səbəb olur. Azərbaycan hökuməti ümumbəşəri problemə çevrilən narkomaniyanın yayılmasının qarşısının alınması məqsədilə tədbirlər görür, ona qarşı mübarizədə dünya ölkələri və beynəlxalq təşkilatlarla birgə fəaliyyət göstərir.

Daha sonra Daxili İşlər Nazirliyi (DİN) Baş Narkotiklərlə Mübarizə İdarəsinin rəis müavini, polis polkovniki Ələkbər Xələfov respublikamızda narkotik vasitələrin qanunsuz dövriyyəsinə qarşı mübarizə tədbirləri ilə bağlı məlumat verib. 
 Narkomanlığa və Narkotik Vasitələrin Qanunsuz Dövriyyəsinə Qarşı Mübarizə üzrə Dövlət Komissiyasının nümayəndəsi və digər natiqlər də respublikamızda narkotik vasitələrin qanunsuz dövriyyəsinə qarşı mübarizə ilə bağlı təkliflərini səsləndiriblər.

• İctimai Şuranın görüşləri

Hesabat müddətində İctimai Şura bir sıra rəsmi görüşlərdə iştirak edib.


8 Noyabr 2021-ci il Zəfər Günü ərəfəsində Daxili İşlər Nazirliyi yanında İctimai Şuranın üzvləri bu zəfərin qazanılması uğrunda canlarından keçən Daxili Qoşunların hərbi qulluqçularının  ailələrini ziyarət ediblər. 


Görüşlərdə Vətən Müharibəsində qəhrəmanlıq göstərən Hilal İmanzadə, Tural Abdullayev və Tofik Həsənovun  döyüş yolundan, ölkəmizin təhlükəsizliyi üçün xidmətlərindən danışıblar. Şura üzvləri şəhidlərimizin qəhrəmanlığının heç zaman unudulmayacağını və hər birimizin qəlbində əbədi yaşayacağını vurğulayıblar. Ziyarət zamanı şahid valideynlərinin evlərində şəhidlərimizə aid yaratdıqları  kiçik muzeylər də ziyarət edilib və onlara aid geyim, əşya və təltiflərlə tanış olunub. 


13 aprel 2022-ci ildə Azərbayсan Respublikasının daxili işlər naziri general-polkovnik Vilayət Eyvazov DİN yanında İctimai Şuranın sədri Əliməmməd Nuriyevi qəbul edib. Görüşdə Daxili İşlər Nazirliyi ilə İctimai Şuranın əməkdaşlığı, planlaşdırılan fəaliyyətlər, gözləntilər müzakirə edilib.

01 iyul 2022-ci ildə Polis günü ərəfəsində Daxili İşlər Nazirliyi yanında İctimai Şuranın üzvləri torpaqlarımızın azad olunmasında  şəhid olan daxili işlər orqanları əməkdaşlarının ailələrini ziyarət edib.


02 iyul 2022-ci ildə Daxili İşlər Nazirliyi yanında İctimai Şuranın sədri Əliməmməd Nuriyev, sədr müavinləri Mahirə Əmirhüseynova və Xalid Kazımov Daxili İşlər Nazirliyinin Polis Akademiyasında Azərbaycan Polisi Gününə və 2021-2022-ci tədris ilinin buraxılışına həsr olunan tədbirdə iştirak edib.


02 iyul 2022-ci ildə Daxili İşlər Nazirliyi yanında İctimai Şuranın sədri Əliməmməd Nuriyev və sədr müavini Xalid Kazımov Polis günü ərəfəsində xidmətdə fərqlənən Dövlət Yol Polisi əməkdaşlarının mükafatlandırılması tədbirlərində iştirak edib.


01 oktyabr 2022-ci ildə Daxili İşlər Nazirliyi yanında İctimai Şuranın sədr müavini Mahirə Əmirhüseynova və İctimai Şura üzvü Gülayə Səfərova Daxili Qoşunların hərbi qulluqçusu Tural Abdullayevin anım tədbirində iştirak edib. 


8 Noyabr 2022-ci ildə Zəfər bayramı ərəfəsində Daxili İşlər Nazirliyi yanında İctimai Şuranın üzvləri bu zəfərin qazanılması uğrunda canlarından keçən Daxili Qoşunların hərbi qulluqçularının  ailələrini ziyarət ediblər. 

19 iyul 2022-ci idə İctimai Şuranın üzvü Mehriban Zeynalova Lənkəran rayon İcra Hakimiyyətinin başçısının müavini Rəsilə Əliyeva və 4 saylı orta məktəbin direktoru Yeganə Əsgərova tərəfindən həmin məktəbin 9-cu sinif şagirdinə qarşı fiziki zorakılıq hərəkətlərinin edilməsi ilə bağlı həmin rayonda monitorinq səfərində olub. Səfər zamanı həm aidiyyati icra qurumları, həm də döyülən şəxs və onun ailə üzvləri ilə görüş keçirilib. Monitorinq səfərinin yekunu ilə bağlı hesabat hazırlanaraq ictimaiyyətə və aidiyyəti icra orqanlarına təqdim edilib.
23 aprel 2023-cü ildə Azərbaycan Dövlət İqtisad Universitetinin (UNEC) “Maliyyə və mühasibat” fakültəsində “Narkomaniyaya “YOX” deyək!” mövzusunda seminar keçirilib. Tədbirdə Azərbaycan Respublikasının Daxili İşlər Nazirliyi yanında İctimai Şuranın sədr müavini, “XXI Əsrin Qadınları” İctimai Birliyinin sədri Mahirə Əmirhüseynova, Azərbaycan Respublikasının Daxili İşlər Nazirliyi yanında İctimai Şuranın katibi, “Sosial iqtisadi inkişaf uğrunda” İctimai Birliyinin sədri Sevda Məmmədova, UNEC-in “Maliyyə və mühasibat” fakültəsinin dekanı dosent Hafis Hacıyev və tələbələri iştirak ediblər.

Azərbaycan Respublikası Narkomanlığa və Narkotik Vasitələrin Qanunsuz Dövriyyəsinə Qarşı Mübarizə üzrə Dövlət Komissiyasının 2023-cü il üçün İş Planı çərçivəsində keçirilən tədbirdə narkomaniyaya yol açan sosial, bioloji və psixoloji amillər, narkomaniyanın insanların həyat və sağlamlığına, mənəvi-əxlaqi dəyərlərə mənfi təsirləri, narkomaniya ilə mübarizənin effektiv üsulları, eləcə də bu sahədə məlumatlandırma və maarifləndirmə tədbirlərinin genişləndirilməsi zəruriliyindən bəhs olunub. Sonda mövzu ilə bağlı videoçarx nümayiş olunub və iştirakçıları maraqlandıran suallar cavablandırılıb.

• İctimai Şuranın Bəyanat və müraciətləri


Hesabat müddətində Daxili İşlər Nazirliyi yanında İctimai Şura 2 bəyanat qəbul edib. Həmçinin, ictimai narazılıq yaradan 4 məsələ ilə bağlı müraciət qəbul edilib. 


Daxili İşlər Nazirliyi yanında İctimai Şura ikinci iclasında – 19 iyul 2021-ci ildə “Daxili İşlər Nazirliyi yanında İctimai Şuranın Maraqlar toqquşmasına yol verilməsinin qarşısının alınması haqqında” Bəyanat qəbul edib. Bəyanatda vurğulanıb ki, İctimai Şura şəffaflıq, hesabatlılığın yüksək standartlarına riayət edilməsini, maraqlar toqquşmasının qarşısının alınması üçün müvafiq tədbirlər görülməsini ictimai maraqlara cavab verən fəaliyyətin əsas şərtlərindən biri kimi nəzərdən keçirir. 


İctimai Şura hesab edir ki, ictimai etimadın əsas məsələlərindən biri onun qərəzsiz, obyektiv fəaliyyətinə mane ola biləcək, şübhələr yaradacaq və kölgə salacaq hal və hərəkətlərə yol verilməməsidir. İctimai Şura öz fəaliyyəti  ilə  əlaqədar, bu cür hal və hərəkətlərə qarşı barışmaz mövqe tutacaqdır və bu mövqe Şura üzvlərinin ümumi rəy və iradəsinə əsaslanır. 


Bu qeyd olunanlara əsas tutaraq İctimai Şura üzvləri bəyan edirlər ki,  maraqlar toqquşmasının qarşısının alınması məqsədilə Daxili İşlər Nazirliyi və ona tabe qurumların keçirdiyi qrant və digər müsabiqələr, həmçinin bütün növ satınlamalarda iştirak etməyəcəklər. 


İctimai Şura üzvləri ictimai əsaslarla fəaliyyət göstərmək prinsipinə sadiq qalaraq İctimai Şuranın üzvü kimi onun  fəaliyyəti ilə əlaqədar maddi və sair nemətlərin, güzəştlərin, imtiyazların əldə olunmasını nəzərdə tutan heç bir hərəkətə yol verməyəcəklər.


Daxili İşlər Nazirliyi yanında İctimai Şura 19 iyul 2021-ci ildə “Narkotik vasitələrin qanunsuz dövriyyəsi istiqamətində görülən tədbirlər haqqında” Bəyanat qəbul edib. Bəyanatda Daxili İşlər Nazirliyi yanında İctimai Şura narkotik vasitələrin və psixotrop maddələrin qanunsuz dövriyyəsi istiqamətində görülməsi vacib olan tədbirlər vurğulanıb. 

Şura üzvləri Narkotik vasitələrin qanunsuz dövriyyəsi istiqamətində daxili işlər nazirliyi tərəfindən keçirilən maarifləndirmə tədbirlərində iştirak edib. Şura üzvləri 2022-ci il ərzində Masallı, Lənkəran, Şamaxı və Bakının Xətai, Səbail, Nəsimi və Binəqədi rayonlarında keçirilən 7 belə tədbirə qatılıb. 


02 dekabr 2021-ci ildə Daxili İşlər Nazirliyi yanında İctimai Şura Azərbaycan Respublikasının Daxili İşlər Nazirliyinə müraciət edib. Muraciətdə bildirilib ki, 01 dekabr 2021-ci ildə Bakı şəhərinin mərkəzində keçirilən razılaşdırılmayan aksiyanın qarşısının alınması zamanı saxlanılan şəxslər arasında olan Tofiq Yaqublunun mediada yayılan görüntülərindən fiziki təzyiqə məruz qalması gözlə də görünür. 

Daxili İşlər Nazirliyi yanında İctimai Şura hesab edir ki, Azərbaycan hüquqi dövlətdir və razılaşdırılmayan aksiyada iştirak edən, qanun pozuntusuna yol verən şəxslərə qarşı davranış da hüquq çərçivəsində olmalıdır. Azərbaycanın beynəlxalq aləmdə nüfuzunun artdığı indiki dönəmdə Tofiq Yaqubluya qarşı davranış Azərbaycanı nüfuzdan salmağa hesablanan davranış da ola bilər.

Daxili İşlər Nazirliyi yanında İctimai Şura baş verənlərin obyektiv və hərtərəfli araşdırılacağına, araşdırmanın nəticəsi ilə bağlı ictimaiyyətə geniş məlumat veriləcəyinə, günahkarların müəyyən edilərək cəzalandırılacağına ümid etdiyini açıqlayıb.
21 fevral 2022-ci ildə Daxili İşlər Nazirliyi yanında İctimai Şura Bakının Nizami rayonu ərazisində 1983-cü il təvəllüdlü Qaraxanova Gülnar Malik qızı və onun övladları - 2008-ci il təvəllüdlü Qaraxanlı Lamiyə Fəsahət qızı, 2011-ci il təvəllüdlü Qaraxanlı Ataxan Fəsahət oğlunun kirayədə yaşadıqları evdə bıçaqlanaraq qətlə yetirilmələri ilə bağlı sosial şəbəkədə qeyd olunanların araşdırılması və nəticə ilə bağlı ictimaiyyətə məlumat verilməsi tələb olunub. Bildirilib ki, sosial şəbəkədə yayılan bir neçə məlumatda hadisə baş verən gün qonşuların qətl törədilən evdən uşaqların qışqırıq səsinin gəldiyini  və polisə məlumat verdikləri qeyd edilir. Məlumata görə, əraziyə gələn polis əməkdaşları qışqırıq səslərini eşitsələr də, evdə ailə münaqişəsi olduğunu və evə daxil olmağa icazələrinin olmadığını deyərək ərazini tərk ediblər. Polislər gedəndən sonra isə evdən gələn səslər kəsilib. Bir gün sonra isə həmin evdə sözügedən qətl hadisəsinin törədildiyi məlum olub. 


Bildirilib ki, Daxili İşlər Nazirliyi yanında İctimai Şura baş verənlərin obyektiv və hərtərəfli araşdırılacağına, hadisə ilə bağlı polisə daxil olan zəng, əraziyə yollanan polis əməkdaşları və onların hadisəyə müdaxilə etməmək səbəblərinin müəyyənləşdiriləcəyinə, araşdırmanın nəticəsi ilə bağlı ictimaiyyətə geniş məlumat veriləcəyinə, günahkarların müəyyən edilərək cəzalandırılacağına ümid edir. 


Daxili İşlər Nazirliyi yanında İctimai Şura 08 may 2022-ci ildə axşam saatlarında yaşadığı binanın liftində jurnalist Aytən Məmmədovaya bıçaqla hücum edilməsi ilə bağlı faktın araşdırılması ilə bağlı Daxili İşlər Nazirliyinə müraciət edib. 


Bildirilib ki, Daxili İşlər Nazirliyi yanında İctimai Şura baş verən hadisədən dərin narahatlıq keçirir, jurnalistin təzyiq və təhdidlə üzləşməsini yolverilməz hesab edir. 

İctimai Şura bu məsələni daim diqqətə saxlayacağını və  öz səlahiyyətləri daxilində obyektiv və hərtərəfli araşdırma aparılması, ictimaiyyətin məlumatlandırılması üçün səy göstərəcəyini açıqlayıb.

Daxili İşlər Nazirliyi yanında İctimai Şura İctimai-siyasi fəal Bəxtiyar Hacıyevin 21 aprelin 2022-ci ildə fiziki zorakılığa məruz qalmasını pisləyir. İctimai Şura ümidvar olduğunu qeyd edib ki, paytaxdakı müasir təhlükəsizlik alətlərindən istifadə edilərək ən qısa zamanda Bəxtiyar Hacıyevlə bağlı hadisənin günahkarlarının müəyyənləşdirilib məsuliyyətə cəlb olunması və ictimaiyyətə geniş məlumat verilməsi təmin ediləcək. Hadisəni törədənlər kimliyindən asılı olmayaraq əməllərinə görə qanun qarşısında cavab verəcəklər.

Daxili İşlər Nazirliyi yanında İctimai Şura 25 yanvar 2023-cü ildə daxili işlər naziri, general-polkovnik Vilayət Eyvazova müraciət edib. Müraciətdə vurğulanıb ki, İctimai Şuranın DİN-in bütün strukturları ilə daha yaxından əməkdaşlıq qurması bütövlükdə görülən işlər ilə bağlı məlumatlandırmanı daha da genişləndirə və ictimaiyyətə İctimai Şuranın vasitəsilə ilə məlumatların ötürülməsini artırar, ictimai etimadı daha da gücləndirərdi. 

İctimai Şura tərəfindən bir neçə monitorinq qrupu yaradılsa da, Monitorinq qrupunun yalnız birinin “Polis orqanlarında müvəqqəti saxlama yerləri üzrə vəziyyət” Monitorinq Qrupunun işini qurmaq mümkün olub. Digər istiqamətlər üzrə monitorinq qruplarının işlərini təşkil etmək hələlik mümkün olmayıb. Bir daha qeyd etmək istərdim ki, bunun təşkil olunmaması əsasən İctimai Şuradan qaynaqlanır. Lakin Baş Dövlət Yol Polisi İdarəsində monitorinqlərin təşkil olunması üzrə müraciətimizə qurum tərəfindən cavab verilməyib. 
Müraciətdə İctimai Şura tərəfindən narkomaniyaya qarşı fəaliyyətinin gücləndirilməsində vətəndaş cəmiyyətinin rolunun artırılması üçün Baş Narkotiklərlə Mübarizə İdarəsi ilə birgə  fevral ayında  İctimai Dinləmənin keçirilməsi, İctimai Şura üzvlərinin DİN müvafiq strukturları (rayon polis idarə və şöbələri, Baş idarələr) ilə görüşlərinin təşkili və DİN orqanlarına, eyni zamanda DİN-in tədris mərkəzlərinə gənclərin cəlb edilməsi ilə bağlı birgə tədbirlərin keçirilməsinə şərait yaradılması xahiş olunub. 
• İctimai Şuranın irəli sürdüyü təkliflər


Daxili İşlər Nazirliyi yanında İctimai Şura mandatına uyğun olaraq ictimai əhəmiyyət kəsb edən məsələlərlə bağlı bir neçə bəyanat qəbul edib və daxili işlər orqanlarının fəaliyyətinin təkmilləşdirilməsi, ictimai əhəmiyyət kəsb edən problemlərin həlli ilə bağlı təkliflərlə çıxış edib. 

Daxili İşlər Nazirliyi yanında İctimai Şura “Narkotik vasitələrin qanunsuz dövriyyəsi istiqamətində görülən tədbirlər haqqında” Bəyanat qəbul edib.  Şura üzvləri Narkotik vasitələrin qanunsuz dövriyyəsi istiqamətində daxili işlər nazirliyi tərəfindən keçirilən maarifləndirmə tədbirlərində iştirak edib. Şura üzvləri 2022-ci il ərzində Masallı, Lənkəran, Şamaxı və Bakının Xətai, Səbail, Nəsimi və Binəqədi rayonlarında keçirilən 7 belə tədbirə qatılıb. 

“Gənclərin Daxili İşlər Nazirliyi sistemində təhsilə və xidmətə təşviq edilməsinə dair” 14 may 2022-ci il tarixdə  qəbul edilmiş Tədbirlər Planında nəzərdə tutulan gənclərin DİN-də və Daxili Qoşunlarda xidmətə həvəsləndirilməsiilə bağlı məsələ Daxili İşlər Nazirliyi yanında İctimai Şurada müzakirə edilərək 5 bənddən ibarət təkliflər hazırlanıb və Daxili İşlər Nazirliyinə göndərilib.


Rayon Polis İdarələrinin Müvəqqəti Saxlama Yerlərinin Monitorinqlərindən sonra aşkarlanan problemlərin həll yolları ilə bağlı təkliflər hazırlanaraq Daxili İşlər Nazirliyinə göndərilir.
• İctimai Şuranın Monitorinq  qruplarının işi


Daxili İşlər Nazirliyi yanında İctimai Şuranın 2022-ci il 12 aprel tarixli iclasında İctimai Şuranın tərkibində Polis orqanlarının müvəqqəti saxlama yerlərinin, Yol hərəkətinin təşkili və təhlükəsizliyinin,  Şikayətlər və şikayətlərin araşdırılması  və İctimai rəyin öyrənilməsi  üzrə Monitorinq Qrupları yaradılıb. Hər bir Monitorinq qrupunun ayrıca Fəaliyyət Planı qəbul edilib. 

Daxili İşlər Nazirliyi yanında İctimai Şuranın tərkibində Polis orqanlarının müvəqqəti saxlama yerlərinin Monitorinq Qrupu üzvləri 05 iyul 2022-ci ildə Qaradağ, 15 iyul 2022-ci ildə Xətai, 12 oktyabr 2022-ci ildə Binəqədi, 11 yanvar 2023-cü ildə Sabunçu, 13 yanvar 2023-cü ildə Yasamal və Xəzər, 18 yanvar 2023-cü ildə Nəsimi, 19 yanvar 2023-cü ildə Nizami, 13 fevral 2023-cü ildə isə Səbail, 15 fevral 2023-cü ildə Nərimanov Rayon Polis İdarələrinin Müvəqqəti Saxlama yerlərində, 31 mart 2023-cü ildə Daxili İşlər Nazirliyinin İnzibati Həbs Olunanların Saxlanma Məntəqəsində monitorinq aparıblar. Monitorinqin nəticələri ilə bağlı Hesabat hazırlanaraq Daxili İşlər Nazirliyinə göndərilib. 

Daxili İşlər Nazirliyi yanında İctimai Şuranın tərkibində yaradılan Yol hərəkətinin təşkili və təhlükəsizliyinin və  Şikayətlər və şikayətlərin araşdırılması üzə Monitorinq Qruplarının da Fəaliyyət Planları Daxili İşlər Nazirliyinə göndərilsə də, faəliyyətləri üçün uyğun imkan yaradılmayıb.

• Vətəndaş cəmiyyəti ilə əlaqələr

Daxili İşlər Nazirliyi yanında İctimai Şura digər vətəndaş cəmiyyəti institutları ilə qarşılıqlı əlaqədə fəaliyyət göstərir. Şuranın təşkil etdiyi tədbirlərə ölkədə fəaliyyət göstərən VCT nümayəndələri dəvət olunur. Həmçinin, ictimai əhəmiyyətli tədbirlərdə İctimai Şura da təmsil olunur. 
• İctimai Şuranın ictimaiyyətlə əlaqələri


Hesabat müddətində İctimai Şura görülən işlərlə bağlı ictimaiyyətin məlumatlandırılması üçün 17 press-reliz yayıb. Həmin press-relizlərdən 10-u Daxili İşlər Nazirliyi yanında İctimai Şuranın iclaslarından  sonra yayılıb. 7 press-reliz isə Daxili İşlər Nazirliyi yanında İctimai Şuranın iclasdan kənar fəaliyyəti – tədbirlərlə bağlı olub. Daxili İşlər Nazirliyi yanında İctimai Şura fəaliyyəti ilə bağlı məlumatları mütəmadi olaraq sosial mediada da işıqlandırıb. 

• İctimai Şuraya müraciətlər və onlara baxılmasının nəticələri

Hesabat müddətində vətəndaşlar tərəfindən Azərbaycan Respublikasının Daxili İşlər Nazirliyi yanında İctimai Şuraya vətəndaşlar tərəfindən 174 müraciət göndərilib. Müraciətlər daxili işlər orqanlarında işə qəbul, daxili işlər orqanlarının fəaliyyəti ilə bağlı vətəndaşların qarşılaşdıqları problemlərin həlli ilə bağlı olub. Daxil olan şifahi və yazılı müraciətlər aidiyyatı üzrə Daxili İşlər Nazirliyinə göndərilib. Edilən müraciətlərin əksəriyyəti ilə bağlı tədbirlər görülüb, amma 26  müraciət nəticəsiz qalıb. 
• İctimai Şuranın sərəncamına verilən iş otağı, avadanlıq, texniki vasitələr və təchizatı haqqında məlumat

İctimai Şuranın fəaliyyəti üçün Daxili İşlər Nazirliyinin Miqrasiya İdarəsinin Bakı şəhəri, 8 Noyabr prospekti 65 ünvanında yerləşən binasında 2 otaqdan ibarət ofis ayrılıb. Ofis müvafiq mebel avadanlığı, kompüter, printer, televizor və kondisionerlə təmin olunub. 
•İctimai Şura üzvləri və onların əlaqə vasitələri
Daxili İşlər Nazirliyi yanında İctimai Şura  hazırkı tərkibi aşağıdakı kimidir.

1. İctimai Şuranın sədri – Nuriyev Əliməmməd Mali oğlu, “Konstitusiya” Araşdırmalar fondunun prezidenti, telefon – 0502232929;
2. İctimai Şuranın sədr müavini - Kazımov Xalid Vahid oğlu, “Regional İnsan Hüquqları və Media Mərkəzi” İB sədri, telefon – 0503635710;
3. İctimai Şuranın sədr müavini - Əmirhüseynova Mahirə İmanqulu qızı, “XXI Əsrin Qadınları” ictimai birliyinin və İnsan Alverinə Qarşı Mübarizə üzrə QHT Koalisiyasının sədri, telefon – 0503129120;
4. İctimai Şuranın katibi - Məmmədova Sevda Daşdəmir qızı, Azərbaycan Demokratik Jurnalistlər Liqasının sədr müavini,  telefon – 0503190889;
İctimai Şura üzvləri:

5. Abdullayeva Mehriban Əli qızı,“Demokratik Cəmiyyət və Qadın Hüquqlarının Müdafiəsi” İB sədri, telefon – 0503827105;
6. Adilov Nadir Adil oğlu,  “Avrasiya Hüquqşünaslar Assosiasiyası”  İB sədri, telefon – 0502115702;
7. Becanov Rəfail Zəkəriyyə oğlu, “İnsan Hüquqları və Maarifçilik” İB sədri, telefon – 0557803682;
8. Cəfərova Mətanət Əsgər qızı,  “Əsgər Ailələrinə Dəstək” İB sədri, telefon -0503207556;
9. Muradov Elməddin Nadir oğlu, “Jurnalistika və İnkişaf Mərkəzi” ictimai birliyinin sədri və “Avtosfer.az” saytının təsisçisi telefon – 0518260011;
10. Nurməmmədov Araz Mayıl oğlu, “Gender Bərabərliyi” İB idarə heyətinin üzvü, telefon – 0558585559;
11. Salmanov Elçin Fikrət oğlu, “Azərbaycan Gənclərinin Hüquqlarının Müdafiəsi Mərkəzi” İB sədri, telefon – 008732787;
12. Səfərova Gülayə İsmayıl qızı, “Ailə Dünyası” Ailələrə hüquqi yardım İB sədri, telefon – 0503533668;
13. Şahsuvarov Taleh Novruz oğlu, “Sosial İnformasiya Agentliyi” MMC-nin təsisçisi və direktoru, “AzNews.az” analitik-informasiya portalının baş redaktoru, telefon – 0558803350;
14. Zeynalova Mehriban Heydərəli qızı,“Təmiz Dünya” Qadınlara Yardım İB sədri, telefon – 0502182228;
15. Zeyni Rauf Xurşud oğlu, Azərbaycan Milli Qeyri-Hökumət Təşkilatları Forumunun prezidenti, telefon – 0512557000.
• İctimai Şura ilə əlaqə vasitələri

Daxili İşlər Nazirliyi yanında İctimai Şura

Ünvan:Bakı şəhəri, 8 noyabr prospekti 65, AZ1106

Email: din.ictimaishura@gmail.com
Telefon: 0502232929
Əlaqə saxlamaq üçün məsul şəxs: 

Şuranın katibi, Sevda Məmmədova, telefon – 0503190889.

